coth Peileadora
as Carna ar lar

.Foireann na Gaillimhe: Buaiteoiri

Chraobh Peile na hEireann 1934

Line Tosaigh 6 chlé:‘Cosan’ O
Braonain, Donncha O Stilleabhain,
Michedl Feirtéar (a d’aimsigh dha chul
mhaithe), Micheal O hUiginn (captaen)
le sonég, Tadhg Mac Carthaigh,
Diarmaid Mistéil, Breandan Mac an
Adhastair agus Eamann O Cionaoith
(bainisteoir na féirne).

Ar gCul 6 chié: Méirtin O Riagain
(Runai Bhord Peile na Gaillimhe),
Proinnsias Mac an tSionnaigh, Ralf O
Griofa, (an duine ab 6ige ar an
bhfoireann), Mairtin O Ceallaigh, Hugé
O Ciardha, Micheal O Conaire, Sean O
Duinn, P.S. Mac Dénaill, Tomas Mac
Aodha agus Stiofdn Mac Shiurtain T.D.,
réitecir iomrditeach ag an am.

Nuair a thosaigh craobhchomértas
peile Chonnacht i 1933 bhi na
Gaillimhigh faoi threoir an imreora
dhiograisigh, Micheal O Dénalldin as an
Diin Mor, déchasach go gcruthéidis go
maith. Rug siad leo Craobh Chonnacht
nuair a sharaigh siad Maigh Eo i gcluiche
ceannais an chuige le dha chdilin (1-7 v.
1-5) tar éis déibh a bheith sé bliana ar an
geulrdid. I gcluiche leathcheannais na
hEireann bhi ciilin d’fharasbarr (0-8 v.

SEAMAS O CUALAIN

~14) acu ar na Bledcliathaigh, ach sa

Ar an dara Domhnach deiridh de mhi Iiil seo caite d’fhuadaigh an bas
uainn Hugé O Ciardha a raibh cénai air le fad i mbaile mér an Longfoirt.
Faoi mar is eol da lan ba 6n mbaile seo a thiomdineadh sé bus paisinéiri
le C.LE. go Gaillimh 14 i ndiaidh lae ar feadh na mblianta. Go ndéana Dia

trécaire ar a anam.

Ba mhac é Hug6 le Mairéad Ni Bhéarra
as baile Charna féin agus le hAnrai o
Ciardha, péilin as Co. Aontrama a bhi
lonnaithe i gCarna. Tar éis a phésta
aistriodh Anrai go Carraig Alainn i gCo.
Liatroma agus ba anseo a saolaiodh
Hugé i 1910.

Beagan blianta ina dhiaidh sin d’fhill
an comhluadar ar fad ar Charna aris
agus ba anseo a d'fhreastail Hugé agus
an chuid eile den chlann ar an scoil
naisiunta agus ba ansin chomh maith a
thosaigh Hugo ar a ré dhearscnaitheach
peile.

D’fhéadfai a ra gurbh é an Ciardhach
an chéad pheileadéir as Gaeltacht
Chonamara a ghnéthaigh bonn
Chraobh Shinsear Peile na hEireann le
Gaillimh. Chuir roghnéiri an chontae
sonrti san ogfhear ard dea-dhéanta
scafinta seo nuair a chonaic siad € i
mbun imeartha le foireann bhuach
Charna i gcraobhchomértas shoisear an
chontae i dtis na dtriochaidi. I measc na
buine sin freisin bhi sarimreoiri eile

49

costiil le Céilin O Cualdin sa Maighros.

Ag an am chaitheadh foireann
Charna geansaithe uaine agus ban a
cniotdladh i monarcha bheag olla a bhi
faoi stiiradh Shitracha na Troécaire san
ait.

Ba mhér an onéir do Charna gurbh
iad na geansaithe céanna seo a chaith
foireann shinsear peile na Gaillimhe i
1933 agus suas go dti Cluiche Ceannais
na hEireann i 1934. Athraiodh na
dathanna seo go créndearg (martin)
agus bdn don Chraobhchluiche a
imriodh i bPdirc an Chrécaigh ar 23
Medn Fémbhair, 1934. {Is fii a lua gur
déth é an créndearg a raibh an-téir air
ag mnd an Chladaigh i nGaillimh leis na
blianta fada riamh anall.}

Roghnaiodh Hugé O Ciardha mar
lanchilai ar dheis ar fhoireann sinsear
na Gaillimhe den chéad uair i 1932 agus
ba san ionad sin a d’imir sé uaidh sin
amach ni hamhain da chontae ach do
Chonnachta i gComértas an Bhéthair
Iarainn chomh maith.

—cluiche ceannais fuair an Cabhin an

ldamh in uachtar orthu le 4 chiilin (2-5 v.
14).

Ainneoin sin ba léir go raibh spiorad
urnua muscailte i bhfir an larthair. Ar
La Fhéil' Padraig, 1934 d'éirigh le
foireann Chonnacht Corn an Bhéthair
Iarainn a bhuachan den chéad uair
riamh, nuair a chloigh siad na Laighnigh
le ciilin (29 v. 2-8). I dteannta an
chaptaein, Micheil O Dénalldin, bhi
seisear Gaillimheach eile - Hugé é féin,
Michedl O Conaire, Breanddn Mac an
Adhastair, Michedl O hUiginn, Sedn O
Duinn agus an scoth reathai Proinsias
Mac an tSionnaigh 6n Din Mér a
bhisaigh agus € i mbldth na héige agus
na maitheasa.

Bhi na Gaillimhigh in uachtar aris i
gConnacht i 1934. Bhuail siad Ros
Comidin gan stré (2-7 v. 04) ar dtis agus
i gcluiche ceannais Chonnacht a imriodh
sa Chaislean Riabhach chuir siad an cath
ar Mhaigh Eo le 5 chiilin (24 v. 0-5).
Gan amhras ar bith ba é seo ld fémhair
Hugé Ui Chiardha. Sheas sé an f6d gan
striocadh  gan staonadh agus ba
chumasach freisin mar a d’imir an
lanchulai ldir, Séamas O Dilaigh, a rinne
ionadaiocht do Mhicheil O Conaire.

Socraiodh Tuaim mar an lithair do
chluiche leathcheannais na hEireann
idir na Gaillimhigh is fir an Chabhdin,

curaidh Uladh agus gaiscigh na
hEireann chomh maith.

Ar 12 Linasa, 1934 thriall os cionn
25,000 duine ar Thuaim leis an
gcoimhlint a fheicedil ach baineadh
mealladh as an ollslua nuair a shroich
siad an phdirc imeartha. Bhi cursai ansin
ina gcior thuathail — rud a d’fhdg nach
bhfuair na milte léargas ar bith ar an
gcluiche. Ni hionadh mar sin gur thug
slua mér den lucht féachana aghaidh ar
an seastdn ar Rdschursa Thuama, a bhi
nios mé na 200 slat 6n bpdirc, ag suil go
bhfaighidis amharc ar an gcoimheascar.

Cuireadh tis leis an imirt ag 4.13 i.n.
ach i ngeall ar an lucht féachana a bheith
ag bru thar an dtaobhline isteach mhair
an chéad tréimhse 48 néiméad agus bhi
Gaillimh cil (1-5 v. 0-5) chun cinn. Ag an
am sosa chuaigh an réiteoir, Sean Mac
Carthaigh as Tra Li, Oifigigh 6 Lar-
choiste Ch. L.G. agus ionadaithe 6n dd
fhoireann i gcomhairle lena chéile. Ach
cinneadh dul’ ar aghaidh leis an
bhféachaint.

Di dhonacht dd raibh an chéad
‘leathuair’ bhi an dara tréimhse ina ceap
magaidh i gceart. On mbri mér daoine
a bhi i lathair bhi an spas imeartha ag
laghdu de réir a chéile agus b’éigean an
imirt a scor go rimhinic. Comhrac
cothrom go maith a bhi ann le linn na
tréimhse seo. Bhi cul d’fharasbarr (1-8 v.
0-8) ag na Gaillimhigh ag tarraingt ar
dheireadh na himeartha nuair a tugadh
speach éirice do na hUItaigh. Chuir seo
tuilleadh moille ar an gcoimhlint. Bhi
lucht leamina an Chabhdin ag tmith go
mbifadh an tosai géarchuiseach, M.S.
MagAoidh, an liathréid i gcul na heangai
ach baineadh stangadh astu nuair a loic
a mbuachaill ban.

Bhi an cath feartha agus Gaillimh
réidh le dul i ngleic le Baile Atha Cliath
i bPdirc an Chrécaigh ar an trid
Domhnach de Mhedn Fémhair. Bhain
fir an Jarthair tuisle as na Laighnigh sa
chluiche ceannais (3-5 v. 1-9) agus
d’ardaigh siad leo Corn Mhig Uidhir go
buacach caithréimeach thar Sionainn
siar den chéad uair riamh. Bua ar leith a
bhi ansin mar ba i seo bliain cheiliiirtha
lubhaile Orga Chumann Luthchleas
Gael.

Is trua le haithpis nach maireann beo
ach duine amhdin (Diarmaid Mistéil as
Cora Finne) de na dea-laochra seo a scal
solas na honéra ar a gcontae agus ar
Chiiige an larthair.

Flaithis Dé d4 n-anamacha uilig.

Scéilini a bhaineann le Hugé

Le linn do Amhran na bhFiann a bheith & chasadh i bPairc an Chrécaigh sular
thosaigh Cluiche Ceannais na hEireann ar 23 Mean Fémhair, 1934 nar
bhreathnaigh Hugé sios ar an talamh agus céard a d'fheicfeadh sé ar an
bhféar ach piosa tri pingne. Chomh luath agus a bhi deireadh leis an Amhran
Naisiunta chrom Hugé sios, thég sé an bonn airgid agus chuir sé é i bpéca
beag a bhi ar a bhriste peile.

Is gnach nach mbionn péca ar bith ar an mbriste peile ach rinne a mhathair
pdicin speisialta le bonn beannaithe den Mhaighdean Mhuire ann agus
d’fhuaigh si ar an mbriste é. Ba anseo a chuir Hugé an t-airgead i dtaisce.
Choinnigh sé an piosa tri pingne leis na boinn ar fad a bhuaigh sé i rith a ré
peileaddireachta. Agus nuair a bhi Aifreann na Marbh & chur lena anam in
Ardeaglais Naomh Mel i mbaile mér an Longfoirt tugadh an piosa airgid seo
i dteannta na mbonn eile go dti an altéir le haghaidh na hOfrala.

Faoi mar a duirt mé cheana chaith fear Charna bunus a shaoil ag tiomaint an
bhus 6 lar na tire go Gaillimh. Ba mhinic a thaistil mé féin leis agus caithfidh
mé a rd go mba dheas lach soiliosach an duine é a raibh gnaoi is gean air de
shior.

Tharla sna caogaidi go raibh sagart paréiste sa Turlach Mér nach raibh
roshasta lena phobal mar go mbidis mall ag teacht chuig an Aifreann.
Domhnach amhain, agus é crosta go maith, duirt sé leo da socréidis a gcuid
clog le bus Hugé Ui Chiardha go mbeidis in am i gcénai!

Nuair a cuireadh deireadh leis an traein 6 Ghaillimh go dti an Clochén i
1932 ni gan fath go raibh muintir an Chlochain agus muintir lar-thuaisceart
Chonamara ar buile da bharr. An 14 tar éis don traein stopadh narbh é Hugé
a thiomain an chéad bhus paisinéiri 6n gClochan go Gaillimh. Bhailigh lucht
agoide sa gClochan agus ag crosbhéithre ar an aistear isteach go Gaillimh
agus murach an aithne mhér a bhi ar Hugé is cinnte go dtariédh scliichas.
Ag an am, b'fhéidir go raibh daoine ann a cheap gurbh é tiom4nai an bhus
ba chuis le gur scoireadh den chéras traenach seo.

—Séamas O Cualdin

An Pharaid roimh Chluiche Ceannais 1934: Gaillimh & dtreori ag an gCaptaen Michedl
O huiginn agus ina dhiaich sin t& Micheal ® Conaire, Hugé O Ciardha, Breanddn Mac an
Adhastair, Prionsias Mac an tSionnaigh, Diarmaid Mistéil (an t-aon duine a mhaireann 6s),
Tomas Mac Aodha, Donnchadh O Stilleabhéin, ‘Cosan’ O Braondin, Méirtin O Ceallaigh,
Ralf O Griofa (beagnach clidaithe), Micheal Feirtéar, Tadhg Mac Carthaigh, P.S. Mac

Donaill agus Sean O Duinn ar deireadh.,

